Materijal za press: informacije o Svjetskom kongresu komparativnih i internacionalnih pedagoga

Univerzitet u Sarajevu i Filozofski fakultet u Sarajevu bit će domaćin XIII Svjetskom kongresu udruženja komparativnih i internacionalnih pedagoga koji će se održati od 3. do 7. septembra ove godine. 

Kongres u Sarajevu, zapravo, predstavlja prvo okupljanje pedagoga širom svijeta različitih profila na području jugoistočne Evrope. Za održavanje Svjetskog kongresa u Sarajevu najviše je zaslužna prof. dr. Adila Pašalić-Kreso, profesorica Komparativne i Obiteljske pedagogije na Odsjeku za pedagogiju Filozofskog fakulteta u Sarajevu. 

Odluka da baš naš glavni grad bude domaćin Svjetskom kongresu, donesena je na zatvaranju XII Svjetskog Kongresa udruženja komparativnih i internacionalnih pedagoga, krajem oktobra 2004. godine u Havani. Prijedlog je potekao od nekoliko italijanskih intelektualaca, prije svih prof. dr. Đovanija Pampaninija (Giovani Pampanini). Ovom kandidaturom intelektualci su htjeli dati i svojevrstan homage našem gradu i zemlji, koji su neopravdano propatili višegodišnje strahote rata, dobrim dijelom i zbog inertnosti stranih političara. Istovremeno ovaj prijedlog je baziran i na procjeni da je komparativna edukacija u ovom regionu neopravdano nerazvijena, a izbor grada i zemlje domaćina kongresa teži, pored ostalog, i da potakne razvoj edukacijske komparativistike. 

Stoga predloženu okvirnu temu Kongresa Živjeti zajedno: edukacija i interkulturalni dijalog, treba razumijevati i kao vid priznanja i poštovanja da se upravo u BiH i u Sarajevu može i treba voditi interkulturalni dijalog, ali i da će takav događaj kao što je Svjetski kongres snažno potaknuti dalje interesovanje i razvoj ove važne oblasti za razvoj i unapređenje edukacije. Jer, Bosna i Herceovina, nažalost,  dosada nije nikada bila uključena u neko od komparativnih istraživanja obrazovnog sistema. Čak ni u vrijeme bivše Jugoslavije nismo imali priliku da na osnovu nekog većeg internacionalnog istraživanja saznamo komparativne prednosti i nedostatke našeg obrazovnog sistema. Kod nas stoga dominiraju dva, na subjektivnim procjenama zasnovana, stava: «naš sistem obrazovanja je najbolji, jer su u toku rata naša djeca izbjeglice svuda bili dobri učenici», ili «naš sistem je najgori, sa mnoštvom informacija, bez praktičnog znanja, bez razvijanja kod učenika samostalnosti, kreativnosti niti spremnosti za samoinicijativu». Ta polarizirana stanovišta mogu trajati u nedogled sve dok pravu, objektivnu sliku ne dobijemo u nekom od internacionalnih istraživanja gdje ćemo se naći u komparaciji sa 20-ak ili čak više zemalja.

Stoga odluku da Sarajevo bude domaćin Svjetskom kongresu internacionalnih i komparativnih pedagoga treba razumjeti kao poruku i poziv «pridružite nam se» a istovremeno i kao veliku šansu da razvijamo duh internacionalizma i komparativistike i da naš obrazovni sistem gradimo i korigiramo u skladu sa najboljim rješenjima drugih obrazovnih sistema koja su prihvatljiva za naše uvjete. 
Do sada su Svjetski kongresi Udruženja komparativnih i internacionalnih pedagoga, na različite aktuelne teme, održani u Otavi, Ženevi, Londonu, Tokiu, Parizu, Rio de Ženeiru, Montrealu, Pragu, Sidneju, Kejp Taunu, Čankbuku i Havani što dovoljno govori o značaju ovog naučnog skupa za Bosnu i Hercegovinu, ali i region.
Program Kongresa

Svečano otvorenje Kongresa bit će upriličeno u ponedjeljak, 3. 9. 2007. godine u 9:30 u velikoj kongresnog sali hotela Holiday Inn. 

Ovaj značajan skup okupit će učesnike iz 73 zemlje koji će u tematskim grupama, sa različitih aspekata, govoriti o glavnoj temi Kongresa: ŽIVJETI ZAJEDNO: EDUKACIJA I INTERKULTURALNI DIJALOG.

Tematske grupe u kojima će učesnici izlagati  svoje radove su:

1. Komparativna edukacija: teorija i metodologija

2. Interkulturalna edukacija i ljudska prava: teorija i praksa

      3.  Jezik

4.  Visoko obrazovanje (mobilnost, internacionalizacija, ERASMUS)

5. Obrazovanje za sve (inkluzija, djeca sa poteškoćama u razvoju, različitosti, neformalna edukacija)
 

  6.  Tranzicija, konflikti i post-konfliktna društva

  7.  Etnička pripadnost, religije, sekularizam i duhovnost

     8.  Pitanja spolova u društvu

     9.  Obrazovanje nastavnika

 10. Obrazovanje profesionalaca
 

    11. Autentično učenje
    12. Učenje unutar i izvan učionice (građansko obrazovanje, cjeloživotno učenje, umjetnost, muzika)

    13. Radionice, paneli, simpozijumi, predstavljanje naučnih radova
.

Paralelno sa održavanjem tematskih sesija, na Kongresu će se održati i sedam simpozija:
1. Predstavljanje kvalitetnog  osiguranja u edukaciji  demokratskog društva u školama – Komparativi studij u deset zemalja (Vodeće institucije: Njemački institut za međunarodno istraživanje (DIPF), u saradnji sa Vijećem Evrope (CoE) dodijeljen od fonda „Remembrance and Future Fund“);
2.UNESCO-ova Međunarodna baza podataka: Istraživanja za istraživače komparativne edukacije;

3. Granice u obrazovanju: Japan kao „Globalni model“ ili „Nacija rizika“? Planiranje komparativnog obrazovanja, učenja i kulturnog dijaloga (Ovaj simpozij će istražiti krize i reforme japanskog obrazovanja iznutra i izvana, te  na mikro i makro nivoima. “Treća velika obrazovna reforma” u Japanu je rezultat promjena na globalnom i domaćem planu i zajedničkoj interakciji. Japan je primjer zemlje u kojoj  je edukacija  zauzela centralno mjesto vladinih i nacionalnih  nastojanja);

4. Društvene vrijednosti, viša edukacija i budućnost japanske edukacije;

5. Podizanje i stepenovanje “Spoznajne ravni u Centralnoj i Istočnoj Evropi” (UNESCO Institut za statistike)

6. Simpozij “Svijet za Bosnu i Hercegovinu - Bosna i Hercegovina za svijet” (na simpoziju će se razmjeniti iskustva i znanja u različitim profesijama sa namjerom da se pošalje poruka ne samo o nedavnom ratu u BiH i postratnom iskustvu, već i poruka o profesionalnim kapacitetima u BiH za vrijeme rata);

7. Granice edukacije: Japan kao globalni model ili “Nacija rizika”? -  Plan za komparativno obrazovanje, učenje i (inter)kulturni dijalog. 

Simpozij “Svijet za Bosnu i Hercegovinu - Bosna i Hercegovina za svijet” održat će se u srijedu, 05. septembra od  09.00 do 12.30, te narednog dana, u terminima od 10.00 do13.30, i od 14.30 do 18.00. 

Program 6. simpozija

5. Septembar , 2007., sala Neretva, hotela  Holiday Inn
	9:00 – 10:30
	1) Predstavljanje – Milena Lučić, Asocijacija školskog savjeta, Sarajevo

Adila Pašalić Kreso, predsjednik  XIII WCCES-a

Mirjana Mavrak, Symposia Organizing Committee

2) British Council – B&H, Global Gateway
3) Suada Selimović, Amica Educa – B&H Dugoročno učenje , Tolerancija i Demokratija 



	10:30 – 11:00
	Break 

	11:00 – 12:00
	1) Tinde Kovác Cerović, Roma Education Fund – Hungary, Napredno obrazovanje za  Rome u  Europi

2) Sanja Španja & Ladislav Bognar, Forum Syd Balcans Project –  Croatia, Školsko obrazovanje u multietničkom području istočne Slavonije i Baranje 

	12:00 – 12:30
	Diskusija  / Dan 1/Zatvaranje The Day 1st Closure


6. Septembar ,  2007. sala Neretva, hotela  Holiday Inn
	10:00 – 11:00
	1) Radmila Rangelov Jusović, COI Step by step – B&H, Kapaciteti za  profesionalni razvoj unutar internacionalne profesionalne mreže: potrebe, profesionalni rast i razmjene.

2) Milena Lučić, osnovna škola Meša Selimović – B&H, Humanizam kao lični i  profesionalni  radni stub

	11:00 – 11:30
	Break 

	11:30 – 13:00
	1) Zuhra Kalauzović & Ranka Katalinski, srednje škole Schools: Treća gimnazija & Srednja elektrotehnička škola – B&H “Kultura  Religiona” kao  školski subjektu  bh  obrazovanju : važnost istraživanja i znanja

2) Kiril Naumoski, S.U.G.S. Rade Jovčevski - Korčagin –Macedonia,  Utjecaj ratnog konflikta 2001.  na mlade ljudske živote –slučaj Makedonija 

3) Ljupka Naumoska, S.U.G.S. Rade Jovčevski – Korčagin –Macedonia, Vjerski utjecaj  na makedonske najmlađe.  

	13:00 – 13.30
	Discussion 

	13:30 – 14:30
	Break 

	14:30 – 15.30
	1) Besima Ćatić, UHD Prijateljice – B&H, Konflikt i kreativnost: grupni rad na univezitetskom obrazovanju kako alat kao pomoć  budućim profesionalcima 

2) Vesna Varunek, osnovna škola “Vladislav Skarić” – B&H, Izazovi u razvoju partnerstva roditelji-djeca: norveška i bosanska potpora obrazovanju 

	15:30 – 16:00
	Discussion 

	16:00 – 16:30
	Break 

	16.30 – 17:30
	1) Sabina Jahić, UHD Prijateljice – B&H, Učiti živjeti sa drugima –Igraonice u društvenom razvoju predškolske djece ;
2) Amra Alikadić Fazlić, Srednja škola Gimnazija Dobrinja – B&H, Lokalno iskustvo globalnog koncepta: Učenička dostinuća u matematici u  Step-by Step i kurikulumu standardne škole.


	17:30 -18.00
	Diskusija / Zatvaranje simpozija 


Svoje učešće na Kongresu potvrdili su predstavnici UNESCO-a, Vijeća Evrope, UNICEF-a, univerziteta i instituta  širom svijeta, te drugih značajnih institucija. 

Posebni gosti Kongresa će biti najugledniji predstavnici UNESCO-a, UNICEF-a, Vijeća Evrope, a među govornicima će biti naučnici koji su dali veliki doprinos razvoju internacionalne i komparativne edukacije. To su dr. Jagdish Gundara, iz Institute of London i dr. Konai Helu Thaman, profesorica sa University of Saut Pacific, i raniji ekspert za obrazovanje u UNESCO-u. Učesnici na Kongresu bit će i eksperti iz Vijeća Evrope  koji će pezentirati projekte iz oblasti srednjeg i visokog obrazovanja, a govor će održati i direktorica Obrazovanja, kulture i naslijeđa u Vijeću Evrope prof. dr. Olof Olafsdottir. 

Posljednjeg dana Kongresa, u petak, 7. septembra, nakon paralelnih sesija, i generalnog zasjedanja Svjetskog udruženja komparativnih i internacionalnih pedagoga, govor će održati i prof. dr. Sheldon Shaeffer, direktor Odjela za obrazovanje za područje Bankoka, Azije i Pacifika pri UNESCO-u.  

Nakon kongresnih aktivnosti, za svako veče domaćini su pripremili program tokom trajanja Kongresa. Tako će drugo veče Kongresa, učesnici obići staro jezgro Sarajeva, a u srijedu, 5. septembra, prisustvovati koncertu hora Pantonima u kongresnoj Sali hotela Holliday Inn, gdje će se inače održati dio plenarnih sesija Kongresa. 

U četvrtak, 6. septembra, učesnici će posjetiti osnovnu školu ”Osman Nuri Hadžić”, na Dobrinji, gdje će se održati promocija knjige “Ratna škola u Dobrinji – čitanje, pisanje i Opstanak za vrijeme opsade Sarajeva” izdata u San Franciscu ove godine. 

Autor knjige je prof. dr. David Berman sa University of Pittsburgh. Ova knjiga je priča o učiteljima, osoblju i učenicima koji su obnovili ratom razrušenu školu i osnovali “Ratnu školu Dobrinja”, priča o hrabrosti i odbrani u opkoljenom Sarajevu.   

Lokalni organizacioni odbor Kongresa naporno je radio godinu dana na organiziranju ovog značajnog skupa. Predsjedavajuća Organizacionog odbora je prof. dr. Adila Pašalić-Kreso, predsjednica Mediteranskog udruženja za komparativnu edukaciju. 

Članovi organizacionog odbora su doc. dr. Mirjana Mavrak (organizatorica Simpozija BiH za svijet – svijet za BiH) , mr. Larisa Kasumagić (menager Kongresa), mr. Amir Pušina, doc. dr. Amel Alić, mr. Lejla Kafedžić, Emina Dedić, Devleta Avdić i Edina Dmitrović. Značajno je istaći i to da su u organizaciji Kongresa sudjelovali i studenti sa Odsjeka za pedagogiju Filozofskog fakulteta u Sarajevu. 

Članovi Izvršnog odbora su: prof. dr. Lynn Davies iz Velike Britanije, prof. dr. Christine Fox iz Australije, prof. dr. Heidi Ross iz Indiane,  prof. dr. Giovani  Pampanini iz Italije,  te prof. dr. Adila Pašalić Kreso i mr. Larisa Kasumagić. 

Organizaciju Kongresa su finansijski pomogli: Fond otvoreno društvo Soros, Save de Children Norway, OPA US, British Cauncil, Wolksbank, Gras, Turistička zajednica KS, Udruženje hotelijera KS, Ministarstvo obrazovanja, nauke, kulture i sporta KS, Federalno ministarstvo obrazovanja i nauke  i KJKP Park, te drugi sponzori. 

O WCCES-u

WCCES je skraćenica za World Council of Comparative Education Societies, odnosno  Svjetski savjet udruženja komparativnih i internacionalnih  pedagoga-edukatora.  WCCES djeluje kao nevladina organizacija  pridružena UNESCO organizaciji i za više od 35 godina je stekla ugled značajnog činioca progresa u obrazovanju koga uvažavaju gotovo sve svjetske međunarodne organizacije. Najveću potporu ovoj organizaciji pored UNESCO-a, daju organizacije poput OECD-a, Vijeća Evrope, UNICEF-a i sl. Sjedište Svjetskog savjeta udruženja nalazi se tamo gdje je njen predsjednik. Do početka ove godine sjedište WCCES je bilo u Hong Kongu, prije toga u Sidneju, a od februara 2006. se nalazi u Parizu. Trenutni predsjednik je Mark Bray direktor IIEP (International Institut of Educationa Planing). 

Dan prije zvničnog otvaranja Kongresa u Sarajevu, održat će se komitet predstavnika udruženja komparativnih pedagoga širom svijeta. Na tom sastanku će, između ostaloga, biti izabran novi predsjednik WCCES-a. 

� Izdvojit ćemo nekoliko značajnih tema: Svijet, globalizacija i komparativna edukacija; Metodologija univerzalnog i partikularnog u komparativnom obrazovanju; Statistika i politika: moć i granice brojki....


� Identitet i obrazovanje u multikulturalnom društvu; Obrazovanje romske djece; Emocije kada upoznate drugog i drugačijeg; Dimenzije religije u interkulturalnom obrazovanju...


� Međusobna veza između jezika i kulture; Jezik, politika i identitet u zemljama sa različitom populacijom..


� Bolonjska deklaracija: rizik od internacionalizaije; Implementacija bolonjskog procesa na turskim univerzitetima (opisna studija; Razvoj visokog obrazovanja u Evropi za globalni multikulturalni Svijet; Javno i privatno visoko obrazovanje; Portreti kineskih univerziteta u XXI stoljeću...


� Smanjenje nejednakosti i poštovanje različitosti u obrazovanju; Multijezično obrazovanje: perspekive Švedske; Uključivanje i isključivanje: izazovi u Južnoj Afici i Indiji; Integracija osoba sa posebnim potebama; Interaktivno učenje u inkluzivnom razredu...


� Promocija dijaloga u rješavanju konflikata; Identitet i konflikti u multietničkim društvima u tranziciji; Obrazovanje za mlade u konfliktnim područjima – teorija, norme, standardi i praksa; (Ne)pomjenljivo u obrazovanju u post-aperhejdu u Južnoj Africi; Graditi mir, graditi suživot...


� Interkulturalno i multikulturalno obrazovanje; Kultura mira i nenasilja: obrazovne akcije nastavnika katoličke i islamske vjeroispovijesti; Mediji, nasilje i djeca; Islamsko obrazovanje; Socijalna pravda, religija, duhovnost i obrazovanje....


� Polna segregacija u školskom sistemu; Stereotipi i mladi; Islam i obrazovanje; Muslimanka i obrazovanje u multieničkom društvu: slučaj Malezije....


� Razmišljati o različitostima; Interkulturalno obrazovanje u Kazahstanu; Podučavanje: jezik, historija; Politika obrazovanja nastavnika u Turskoj...


� Profesionalno obrazovanje i interkulurlni dijalog; Savremeni izazovi za obrazovanje odraslih; Škola u bolnici: metodologija podučavanja u posebnim okolnostima u BiH...


� O učenju na daljinu, Učiti kako živjeti zajedno; Kritičko i kreativno mišljenje u multikuluralnom kurikulumu ...


� Komparacija osnovnih škola u Fancuskoj i Turskoj, Obrazovni sistemi Njemačke, Francuske, Engleske i Turske; Sesija posvećena prof. dr. Davidu Wilsonu, bivšem prdsjedniku WCCES-a; Obrazovanje u multikulturnim društvima perspektive Turske i Švedske...





